
Hundaeftirlit er eitt af þeim verkefnum sem Heilbrigðiseftirlit Reykjavíkur ber ábyrgð á og 
felst það í framfylgd ákvæða hundsamþykktarinnar. Óskað er upplýsinga um umfang, fjölda 
einstakra verkefna sem Hundaeftirlitið sinnti árið 2018 og 2019. Óskað er upplýsinga um 
önnur verkefni Hundaeftirlits svo sem: Hver er kostnaðurinn við að framleiða og senda 
ártalsmerki út á hverju ári til allra skráðra hundaeigenda og hver er raunverulegur 
tilgangurinn með þeim? Hver er fjöldi innkominna erinda, þ.m.t. kvartanir, á ári hverju sl. 2 
ár? Hvernig eru verklagsreglur hundaeftirlitsins við vinnslu kvartana? Hver er fjöldi símtala 
varðandi hundamál í gegnum þjónustuver? Hver er fjöldi símtala í farsíma 
hundaeftirlitsmanna? Hvers vegna auglýsir Hundaeftirlitið ekki fundna hunda á netinu? 
Hvernig er eftirlitsferðum háttað? Samkvæmt ársskýrslu heilbrigðiseftirlitsins voru kvartanir 
79 ári 2018 og fer fækkandi samkvæmt skýrslunni og 84 árið 2019. Það kemur því á óvart að 
Í fjárhagsáætlun sem lögð var fram í desember 2019 má sjá að árið 2019 var fjöldi kvartana 
1300 og reiknað er með að árið 2020 verði þær 1400. Óskað er útskýringar á þessu?


